
Nafarroako meteorologia eta klimatologia web orriari esker eguraldia ezagutu daiteke denbora errealean 
Asteazkena, 2007ko martxoaren 7a  Nafarroako Gobernuak bere meteorologia eta klimatologiako web orrian berrikuntza garrantzitsuak egin ditu. Horien bidez, ezagutu daiteke Foru Komunitateko zonalde desberdinetan azken minututan erregistratutako eguraldia, hamaika behatokiek emandako datuei esker. Nahi dutenek informazio hori lortu dezakete http://meteo.navarra.es helbidearen bidez.  
Halaber, web orriak meteorologia behatoki automatikoen fitxa klimatikoak eskaintzen ditu, instalatu zirenetik behatoki hauetan erregistratutako parametro ugarien historiko batekin eta eguzki energiari buruzko informazioarekin, Industria Departamentuak sutatuta. Azken hori oso egokia da energia berriztagarri hori aprobetxatzeko.  

Andrés Ecioloza Carballo jaunak, Nekazaritza eta Abeltzaintza Departamentuko zuzendari nagusia; Miguel Donézar Díez de Ulzurrun jaunak, Nekazaritza Baliabideen Ebaluazioko Atalaren burua, berrikuntza horien berri eman dute gaurko prentsaurrekoan. 
Hain zuzen ere, meteo.navarra.es web orriko sarrerara sartu ondoren, eskuineko goiko atalean, behatokien datuei buruzkoa, goitibeherako menu bat agertzen da eguraldia denbora errealean eskaintzen duten hamika behatokiekin: Aguilar de Codés, Zarrakaztelu-La Oliva, Doneztebe, Lizarra, Etxarri-Aranatz, Iruña-Larrabide, Remendia-Zaraitzu, Sartaguda, Tafalla, Tutera-Montes de Cierzo eta Esa. Aukeratutako behatokian klikatu ondoren, tenperaturari, hezetasun erlatiboari eta euriari buruzko informazioa agertzen da, hori guztia denbora errealean eta hamar minutuko denbora-alditan eguneratua, eguzkiaren ordutegiaren arabera. 
Informazio orokor honen eskuinean eskura izango diren lau informazio mota aurkitzen dira: denbora errealeko datuak, behatokien datuak, klimatologia, eta eguzki energia. Hain zuzen ere, “denbora errealeko datuei buruzko” atalean, hurrengo parametroak ezagutu daitezke, hamaika behatokietako bakoitzak denbora errealean neurtuta: tenperatura eta airearen hezetasuna 2 metrotan, haizearen norabidea eta abiadura 10 metrotan eta erradiazio orokorra (w/m2). 
Bestalde, “behatokien datuei buruzko” atalean, meteorologia behatokien sarean erregistratutako datuak kontsultatu daitezke, foru geografia guztian zehar banatuta. Eguzki energiari buruzko atalaren bidez, berriz, inklinazio eta orientazio jakin baterako erradiazioa eta erradiazioaren neurri historikoak kalkulatu daitezke, metereologia behatoki bakoitzeko. 
Web orriko edukiak 


Gogoratu behar da Nafarroako Gobernuaren interneteko www.navarra.es ataritik eta web gune honetatik lortu daitekeen informazio meteorologikoak sei kapitulu nagusi dituela:  
1. Iragarpenak, Nafarroa eta Pirinioei, Espainiari eta Europari buruzko informazio orokorrekin, eta herrien araberako iragarpena 7 egunetarako. Horretaz gain, etorriko diren prezipitazioen batezbesteko eta gehienezko kopuruaren balioespenak eskaintzen ditu. 
2. Mapa tematikoak, azken 12 ordutan eroritako izpien kokapenari buruz; landaretzako indizea edo NDVI; balantza hidrikoa; radarra; eta Meteosat sateliteari buruz. 
3. Nafarroako behatokien datuak, datuak denbora errealean kontsultatzeko, eguneroko laburpenak, grafikoak, aurreko egunetako mapak, hileko mapak...
4. Klimatologia, Nafarroako behatokien datuak eta Nafarroako Nekazaritza-klimaren Azterketa abiapuntu hartuta. 
5. Eguzki energia, meteorologia behatoki baterako eta eguzki paneleko inklinazio eta orientazio jakin baterako eguzki erradiazioaren balioak kalkulatzeko.  
6. Erradiazio ultramorea, oraingoz egungo datuak eta Iruñerako iragarpenak adierazten ditu. 
Horretaz gain, on-line informazio meteorologikoa berriei buruzko bestelako atalekin osatzen da, besteak beste, hileko metereologiari buruzko azalpenak, fenomeno meteorologikoei buruzko artikuluak, terminoei buruzko hiztegi bat eta interes handiko interneteko esteken atal bat. 
Metereologiako Erakunde Nazionalaren eta Nafarroako Gobernuaren arteko Lankidetza 

Nafarroako Gobernuak eta Metereologiako Erakunde Nazionalak (MEN) urteak daramatzate lankidetza-lanetan, metereologia sarearen instalazioan eta mantenuan, eta lortutako informazioaren kudeaketan eta erabileran. Metereologiako iragarpen lanak bakarrik MEN erakundeari dagozkio. Bestalde, Nafarroako Gobernua hainbat jardueraz arduratzen da, besteak beste: 
-Metereologia behatoki ugariak instalatzea eta mantentzea Nafarroako zonalde desberdineko eguraldia xehetasunez eta zuzenean ezagutu ahal izateko, izan ere, Foru Komunitatearen ezaugarri nagusienetariko bat klimaren aldakortasuna da. 
-MEN erakundearekin lankidetzan, metereologia eta klimari buruzko informazio interesgarria web orriaren eta komunikabideen bidez, besteak beste, hedatzea. 
-Nafarroako Klimari buruzko Datu Basea mantentzea eta estatistika azterketak egitea, txostenak idazteko, fitxa klimatikoak egiteko eta mapak diseinatzeko. 
-Nafarroako Gobernuaren Departamentuek arlo honetan izan ditzaketen premiei erantzutea. 
Nafarroako Gobernuak lan horiek, batez ere, Nekazaritza, Abeltzaintza eta Elikadura Departamentuaren bidez garatzen ditu, izan ere, betidanik metereologiarekin lotuta izan da, nekazaritzako ekoizpenarekin harreman estua duelako. Hala ere, denboraren poderioz, atzeman da informazio hau zeharka beste sektoretan aplikatzen dela, esaterako, Babes Zibila, Osasuna, Herri Lanak, Garraioak, Industria, Turismoa, Ingurumena eta Lurralde Antolamendua. 
Era horretan, Nekazaritza Departamentuak beste Departamentuen eskura jarri du egungo eta iraganeko informazio guztia, eta horretarako, eskura dituen erremintarik hoberenak erabili ditu. Halaber, aipatutako departamentuen laguntzarekin, aplikazio berriak diseinatu ditu premia zehatzei aurre egiteko. Erreminta berrienak baso guneetako suteen arriskuen ebaluazioari eta eguzki energiaren aprobetxamenduari dagozkie. 

